
 Protiv: 
 
 
 N. H.  (...) 
 
 Što je:   
 

 Dana 01.12.2023. godine, oko 18,00 časova, u Ceriku, Brčko distrikt BiH, upravljajući putničkim 
motornim vozilom marke „Fiat Punto“, registarskih oznaka ..., kretala se regionalnim putem R-460 iz 
pravca Brčkog prema Ceriku po osvijetljenom, suvom i neoštećenom kolovozu, pa svjesna da prelaskom 
vozilom u suprotnu kolovoznu traku može dovesti u opasnost živote putnika u vozilima koja su joj dolazila 
u susret, ali olako držeći da do saobraćajne nesreće neće doći, propustila sa svoje lijeve strane ostaviti 
dovoljno rastojanja između vozila kojim je upravljala i vozila s kojim se mimoilazi, postupajući tako 
suprotno članu 55. stav 1. Zakona o osnovama bezbjednosti saobraćaja na putevima u BiH („Službeni 
glasnik BiH”, broj 6/06, 75/06, 44/07, 84/09, 48/10, 18/13, 8/17, 89/17, 9/18, 46/23 i 88/23) i propustila da 
saglasno članu 39. stav 2. istog zakona drži vozilo u kretanju što bliže desnoj ivici kolovoza i na tolikoj 
udaljenosti od nje da s obzirom na uslove saobraćaja ne ugrožava druge učesnike u saobraćaju, pa je 
neposredno prije mimoilaženja sa vozilima koja su se kretala u pravcu Brčkog, prešla vozilom u lijevu 
kolovoznu traku kojom joj je u susret dolazilo putničko motorno vozilo marke „Volkswagen Golf“, 
registarskih oznaka ..., kojim je upravljao R. P., a na mjestu suvozača se nalazio R. H., pa je lijevom 
stranom čeonog dijela svog vozila ostvarila kontakt sa lijevom stranom vozila marke „Volkswagen Golf“, 
usljed čega je R. P.zadobio tešku tjelesnu povredu u vidu preloma unutrašnjeg članka lijeve potkoljenice, 
a R. H. tešku tjelesnu povredu u vidu preloma prsne kosti u donjem dijelu, nakon čega se vozilo kojim je 
upravljala odbilo od vozila „Volkswagen Golf“ i nastavilo kretati lijevom kolovoznom trakom, te je lijevom 
stranom svog vozila ostvarila kontakt sa lijevom stranom putničkog motornog vozila marke „Mercedes“, 
registarskih oznaka ..., kojim je krećući se iza vozila „Volkswagen Golf“ upravljala A. J.1 i u kojem je na 
mjestu suvozača bio njen suprug A.J.2, a na zadnjem sjedištu njihovo dijete Mldb 1, pa je usljed tog 
kontakta A. J.1 zadobila lake tjelesne povrede u vidu nagnječenja lijeve strane grudnog koša i trzajne 
povrede vratne kičme, 

 
dakle, kao učesnik u saobraćaju na putevima, nije se pridržavala saobraćajnih propisa, pa je time 

iz nehata tako ugrozila javni saobraćaj da je dovela u opasnost život ljudi, zbog čega je kod drugog 
nastupila teška tjelesna povreda, 

 
čime je učinila krivično djelo Ugrožavanje javnog saobraćaja iz člana 326. stav 3. u vezi sa 

stavom 1. Krivičnog zakona Brčko distrikta BiH. 
 

[...] 

Ovom objavom ne prejudicira se ishod krivičnog postupka i ne narušava princip presumpcije nevinosti. 
Svako se smatra nevinim dok se pravosnažnom presudom ne utvrdi njegova krivica. 

